
SCHREIBEN VON AMMANN UND RAT VON STADT UND AMT ZUG AN ABT GE¬

ROLD I . [ ZURLAUBEN] , HERR DER [ STADT] RHEINAU

"wier sind disser tagen berichtt worden was massen Jnn uwer gnaden , Gottshuss

durch bevelch dess . . . Nuntij [ Giovanni della Torr  e ] , ein Ordenliche

Visitation angefangen worden , Gott . . . welle uwer gnaden sambtt der selbigen

Conventualen gnad unnd bestandthafftickeitt verlychen , Wier habend aber von

denn Visitatoribus sovil verstanden , das Uwer gnaden , unnd demm Gottshuss Se¬

her thundlieh . . . syn wirdt die altten dienst Jnn üwer . . . Gottshuss abzu¬

schaffen unnd Zu Enderen desswegen wier nitt underlassen sollen noch wellen,

diewil uns nebentt anderen Ohrtten diss gottshuss Jnn schütz unnd schirm be-

volchen , auch üwer gnaden unnd der selbigen eherliche frundtschafftt unser

Statt nütt geburtt , Zugethan , üwer gnaden gantz ernsthafftt unnd frundtlich

Zu ver mahnen , sy wellendt unverzogens anordnung thun unnd solche Dienst uss

demm gottshuss abschaffen unnd beurlauben , sonderlich was denn kemmerling

unnd schriber belangtt , forttschicken , dann wier Jnn gnugsamen berichtt khomen

das solches uwer gnaden unnd derselbigen gottshuss Zu allem gutten gereichen

wirdt Es bedarff auch Jr gnaden nitt sorgen das übrige schirm Ohrtt hieran

ein missvallens haben , sonders was desswegen Jr gnaden begegnen , uns verantt-

wurtten lassen als wier dan übrige Ohrtt auch berichtten werden , Es wirdt

auch Jr gnaden uns hierinn ein anngemes geval 'lens unnd Jro selbst ein nutz-

lichs werck erwissen , uns dardurch verursachen das wier destomehren (als wier

nebentt demm sunst von hertzen geneigtt ) Jr gnaden Jnn allen furfallenden Sa¬

chen gethruwen bystandt schütz unnd schirm erzeigend , dass so Jr gnaden unser

hilff mangelbar uns by dissem allein darumb abgesandten botten berichtten

mag



1 ) Abt Gerold I . Zurlauben verstarb den 21 . Februar 1607.

Kopie , von Stadtschreiber Konrad III . Zurlauben - AH 45 , 17

